ՆԱԽԱԳԻԾ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

 ՕՐԵՆՔԸ

«ՍՆՆԴԱՄԹԵՐՔԻ ԱՆՎՏԱՆԳՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ԼՐԱՑՈՒՄ ԿԱՏԱՐԵԼՈՒ ՄԱՍԻՆ
ՀՈԴՎԱԾ
 1. «Սննդամթերքի անվտանգության մասին» Հայաստանի Հանրապետության 2006 թվականի դեկտեմբերի 15-ի օրենքի (այսուհետ` Օրենք) 8-րդ հոդվածը լրացնել հետևյալ բովանդակությամբ նոր` 11-րդ և 12-րդ մասերով.

 «11. Արգելվում է Հայաստանի Հանրապետություն ներմուծել, իրացնել կամ հանրային սննդի ծառայությունների ոլորտում օգտագործել այնպիսի սննդամթերք, սննդամթերքի հետ շփվող նյութեր կամ սննդային հավելումներ, որոնց`

ա) պիտանիության ժամկետն անցած է,

բ) փաթեթավորման, սպառողական տարայի կամ պիտակի վրա կամ ուղեկցող փաստաթղթերում պիտանիության ժամկետի նշումը բացակայում է կամ աղավաղված է,

գ) պիտանիության ժամկետը կրկնակի մակնշված է կամ արտադրողի կողմից նշված բնօրինակ ժամկետը ջնջված և նշված է նոր պիտանիության ժամկետ:

12. Արգելվում է Հայաստանի Հանրապետություն ներմուծված փաթեթավորված սննդամթերքի, սննդամթերքի հետ շփվող նյութերի և սննդային հավելումների  հայերեն լեզվով մակնշումը փակցնել արտադրողի կողմից նշված բնօրինակ պիտանիության ժամկետի վրա:»:
ՀՈԴՎԱԾ 2. Սույն օրենքն ուժի մեջ է մտնում պաշտոնական հրապարակման օրվան հաջորդող տասներորդ օրը:
ԱՄՓՈՓԱԹԵՐԹ
«Սննդամթերքի անվտանգության մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքի նախագծի վերաբերյալ շահագրգիռ մարմինների առարկությունների և առաջարկությունների

	հ/հ
	Ներկայացված մարմնի անվանումը
	Ներկայացված առարկությունները և առաջարկությունները
	Մեկնաբանություն

	1.
	Հայաստանի Հանրապետության կառավարությանն առընթեր Պետական եկամուտների կոմիտեի նախագահ 

     (01/3-2/2524-10 առ 2010-11-10)
	Նախագծի 1-ին հոդվածի կիրարկման դեպքում պարզ չէ, թե արդյոք ներմուծման պահին հայերեն լեզվով մակնշման պա հանջը պարտադիր է սննդամթերքի, սննդամթերքի հետ շփվող նյութերի կամ սննդային հավելումների վրա: Այդ կապակ ցությամբ առաջարկվում է նախագծում հստակ ամրագրել, թե արդյոք անհրա ժեշտ է հայերեն լեզվով մակնշումը ներմուծման պահին: Եթե ոչ, ապա առա ջարկվում է նախագծի 1-ին հոդվածով նախատեսվող 12-րդ մասի “ներմուծվող” բառը փոխարինել “ներմուծված” բառով, 

    Նախագծի 2-րդ հոդվածը  հանել:
	Ընդունվել է: Կատարվել է համապատասխան փոփոխություն:

Ընդունվել է: Կատարվել է համապատասխան փոփո խություն

	2.
	ՀՀ արդարադատության նախարար

(01/3-2/2524-10 առ 2010-11-)
	1. Ներկայացված օրենքի նախագծի վերնագրից անհրաժեշտ է հանել «ՓՈՓՈԽՈՒԹՅՈՒՆՆԵՐ ԵՎ» բառերը, քանի որ նախագծի տեքստում նախատեսված են միայն լրացումներ։ 

2. Օրենքի նախագծի 1-ին հոդվածում անհրաժեշտ է նշել «Սննդամթերքի անվտանգության մասին» Հայաստանի Հանրապետության օրենքի /այսուհետ` Օրենք/ ընդունման օրը և թիվը` նկատի ունենալով «Իրավական ակտերի մասին» ՀՀ օրենքի 39-րդ հոդվածի 2-րդ մասի և 43-րդ հոդվածի 1-ին մասի պահանջները։
3. Օրենքի նախագծի 1-ին հոդվածով նախատեսված լրացումների վերաբերյալ հայտնում ենք, որ Օրենքի 8-րդ հոդվածը նոր մասերով լրացնելու անհրաժեշտությունը չկա, քանի որ Օրենքի վերոնշյալ հոդվածն արդեն իսկ կարգավորում է նախագծով նախատեսված հարաբերությունները։ Սակայն, քանի որ Օրենքի 8-րդ հոդվածի 10-րդ մասը նշում է, որ 8-րդ հոդվածի 2-ից 9-րդ մասերի դրույթները չեն տարածվում հանրային սննդի ոլորտում արտադրվող և տեղում իրացվող սննդամթերքի վրա, իսկ նախագծի լրացումները վերաբերում են հանրային սննդի ծառայությունների ոլորտին, ուստի առաջարկում ենք համապատասխան փոփոխություն կատարել Օրենքի 8-րդ հոդվածի 10-րդ մասում։ 
4. Միաժամանակ, գտնում ենք, որ օրենքի նախագծի 1-ին հոդվածով լրացվող 11-րդ մասի «բ/» կետում նշված այն սահմանափակումը, ըստ որի` արգելվում է ՀՀ ներմուծել, իրացնել կամ օգտագործել այնպիսի սննդամթերք, սննդամթերքի հետ շփվող նյութեր կամ սննդային հավելումներ, որոնց փաթեթավորման, սպառողական տարայի կամ պիտակի վրա կամ ուղեկցող փաստաթղթերում պիտանիության ժամկետի նշումը բացակայում է, չպետք է տարածվի հանրային սննդի ծառայությունների ոլորտի վրա:

5. Հարկ է նշել նաև, որ օրենքի նախագծի 1-ին հոդվածի լրացումները վերաբերում են նաև Հայաստանի Հանրապետություն ներմուծվող սննդամթերքին, մինչդեռ Օրենքի 8-րդ հոդվածի վերնագրում խոսքը գնում է միայն Հայաստանի Հանրապետությունում իրացվող սննդամթերքի մասին։ Այդ առումով անհրաժեշտ է նկատի ունենալ «Իրավական ակտերի մասին» ՀՀ օրենքի 40-րդ հոդվածի 1-ին մասի պահանջները, որոնց համաձայն` իրավական ակտի վերնագիրը պետք է համապատասխանի իրավական ակտի բովանդակությանը և հակիրճ տեղեկատվություն պարունակի դրա կարգավորման առարկայի մասին։

6. Օրենքի նախագծի 2-րդ հոդվածն անհրաժեշտ է հանել, քանի որ դրանով լրացվող 8.1-րդ հոդվածի դրույթները չեն հանդիսանում ներկայացված օրենքի նախագծի կարգավորման առարկան: Բացի այդ, սննդամթերքի անվտանգության պետական վերահս կողության լիազոր մարմնի սահմանային հսկիչ կետի տեսուչին նման լիազորություն վերապահելը գտնում ենք ոչ նպատակահարմար:
	 Ընդունվել է: Կատարվել է համապատասխան փոփո խություն:

Ընդունվել է: Կատարվել է համապատասխան փոփո խություն
Չի ընդունվել, քանի որ գործող Օրենքի 8-րդ հոդվածի 2-9 մասերը չեն կարգավորում նախագծով ներկայացված այն բոլոր դրույթները, որոնք վերաբերում են 
սննդամթերքին, սննդամթերքի հետ շփվող նյութերին և սննդային հավելումներին, որոնց պիտանիության ժամկետն անցած է, փաթեթավորման, սպա ռողական տարայի կամ պիտակի վրա կամ ուղեկցող փաստաթղթերում պիտանիության ժամկետի նշումը բացակայում է կամ աղավաղված է,  պիտա նիության ժամկետը կրկ նակի մակնշված է կամ արտադրողի կողմից նշված բնօրինակ ժամկետը ջնջված և նշված է նոր պիտանիության ժամկետ:

Վերջինս էլ նախատեսվել է նախագծով և նոր` 8-րդ հոդվածի 10-րդ մասի անհրաժեշտությունը չկա:
Չի ընդունվել: Քանի որ արգելվում է ՀՀ ներմուծել, իրացնել կամ օգտագործել այնպիսի սննդամթերք, սննդամթերքի հետ շփվող նյութեր կամ սննդային հավելումներ, որոնց փաթե թավորման, սպառողական տարայի կամ պիտակի վրա կամ ուղեկցող փաստաթղ թերում պիտանիության ժամկետի նշումը բացակա յում է, ուստի  հանրային սննդի ծառայություններում օգտագործվոլ սննադա մթերի համար պետք է նախատեսվեն բ) կետի սահմանափակումները:

Չի ընդունվել, քանի որ «Սննդամթերքի անվտանգության մասին» Հայաստանի Հանրապե տության օրենքի 8-րդ հոդվածի անվանումը համապատասխանում է  Օրենքի նախագծի  1-ին հոդվածով ներակայացված պահանջներին, այն է, եթե խոսքը վերաբերում է արտադ րանքի իրացմանը, ապա այն իր մեջ ներառում է թե արտադրանքի ներմուծում, թե արտադրանքի արտադրություն, ուստի գրելով միայն իրացում, դրանով փակվում է դաշտը:
Ընդունվել է: Կատարվել է համապատասխան փոփոխություն:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ԷԿՈՆՈՄԻԿԱՅԻ ՆԱԽԱՐԱՐ                                                                                                     ՆԵՐՍԵՍ ԵՐԻՑՅԱՆ 

